
Ishvaraproktam Shivaprasadakaranam 2

ஈஶ்வரப்ரோக்தம் ஶிவப்ராஸாத³கரணம் 2

(ஶிவரஹஸ்யாந்தர்க³தே மஹாதே³வாக்²யே)

- ஶிவகௌ³ரீஸம்வாதே³ -

ஈஶ்வர உவாச ।
கைலாஸாசலஸங்காஶம் கோ³புராவலிபா⁴ஸுரம் ।
ப்ராகாரவரஶோபா⁴ட்⁴யம் மஹாமண்டபஸுந்த³ரம் ॥ 1॥
பர்யந்தராஜத்³வ்ரு’ஷப⁴ம் சித்ரவித்³ருமவேதி³கம் ।
க³வாக்ஷதோரணயுதம் வலபீ⁴குலபூ⁴ஷிதம் ॥ 2॥
நாநாத்³ருமலதோபேதம் வாபீகூபஶதாவ்ரு’தம் ।
ஸரோபி: ⁴ பு²ல்லகல்ஹாரகமலோத்பலமண்டி³தை: ॥ 3॥
நாநாவிஹக³ஶோபா⁴ட்⁴யம் ந்ரு’த்யச்சி²கி²லாகுலம் ।
க்ரு’த்வா நகோ³ர்த்⁴வஶிக²ரஜாலஜாலகிதாம்ப³ரம் ॥ 4॥
ரம்யநிர்ஜ²ரகம் மஞ்ஜுரங்க³வல்லீவிசித்ரிதம் ।
தந்மத்⁴யே மம தே³வேஶ குர்யாத்ப்ராஸாத³முந்நதம் ॥ 5॥
ஶதம் ஸஹஸ்ரமயுதம் ஸ்தம்ப⁴கும்ப⁴விராஜிதம் ।
வேதி³காபட்டிகோபேதம் சித்ரவித்³ருமபுத்ரிகம் ॥ 6॥
ப்ரதோலீவலபீ⁴நிர்யத்³தா⁴ராஸாரக்³ரு’ஹாந்தரம் ।
புஷ்பமாலாபரிக்ஷிப்தம் தூ⁴பதீ³பவிராஜிதம் ॥ 7॥
மத்⁴யே ஸிஹ்மாஸநயுதம் டோ³லாஸ்தரணஶோபி⁴தம் ।
விதாநஶோபி⁴தோர்த்⁴வாந்தமுபதா⁴நஶதாவ்ரு’தம் ॥ 8॥
தஸ்மிந்நாஸநபர்யங்கே மூர்தி ஸோமாம் மஹேஶ்வரி ।
த்ரிணேத்ராம் சாருசந்த்³ரார்காம் த்வத்ஸஹாயாம் ஸுஶோப⁴நாம் ॥ 9॥
ஸ்கந்தா³ந்விதாம் நீலகண்டா²ம் த்ரிபுண்ட்³ரபரிஶோபி⁴தாம் ।

ப்ரதிஷ்டா²ப்ய ச கைலாஸப்ராஸாதே³ பரமேஶ்வரி ॥ 10॥
ஸ யத்ப²லமவாப்நோதி ததே³காக்³ரமநா: ஶ‍்ரு’ணு ।
ஸூர்யகோடிப்ரதீகாஶைர்யாநை:கைலாஸஸப்ரபை:⁴ ॥ 11॥
ஔமம் கௌமாரமைஶாநம் வைஷ்ணவம் ப்³ராஹ்மமேவ ச ।
ப்ராஜாபத்யம் மஹாதேஜோஜநோலோகம் மஹஸ்ததா² ॥ 12॥
ஐந்த்³ரமாஸாத்³ய சேந்த்³ரத்வம் க்ரு’த்வா கல்பாயுதம் தி³வி ।
மந்வந்தர பரீவ்ரு’த்தம் யாவதி³ந்த்³ரஶதம் ஶிவே ॥ 13॥
பு⁴க்த்வா சைவ பு⁴வர்லோகபோ⁴கா³ந் தே³வஸுது³ர்லபா⁴ந் ।
யாவதா³யுர்ப்³ரஹ்மணோऽயம் வஸேத் கைலாஸபர்வதே ॥ 14॥
மேருமாஸாத்³ய தே³வாநாம் ப⁴வநேஷு ப்ரமோத³நே ।
கிம்புருஷாப்ஸரோலோகே யக்ஷவித்³யாத⁴ராலயே ॥ 15॥
பு⁴க்த்வா போ⁴கா³ந் ஸ விபுலாந் பதே³ஸ்யாதை³ச்சி²கே பு⁴வி ।
ஆக²ண்ட³லாதி⁴கோ பூ⁴யாத் மஹீமண்ட³லமண்ட³ந: ॥ 16॥
ஏகச²த்ராதி⁴போ ராஜா ப⁴வேத்³வீஜிதசாமர: ।
ஜாதிஸ்மரோ ப⁴வேத்³பூ⁴ம்யாம் க்ரு’த்வா த⁴ர்மம் ஶிவஸ்ய து ॥ 17॥
புநர்மத்³க³ணபோ பூ⁴யாந்நாஸ்யாந்தோ த⁴ர்மவர்த்மந: ।
மந்தி³ராத்³ரிம்(மந்த²ராத்³ரௌ மந்த³ராத்³ரௌவா) ப்ரகுர்வீத மம ப்ராஸாத³முத்தமம்
॥ 18॥
ஶிக²ராயுத ஸம்யுக்தம் ப்ராஸாத³ம் தி³வ்யவேதி³கம் ।
ருத்³ராவதாரக்ரீடா³பி⁴ரப்ஸரோக³ணசித்ரிதம் ॥ 19॥
தே³வதா³நவக³ந்த⁴ர்வப்ரதிமாபரிஶோபி⁴தம் ।
ஸந்தாநபாரிஜாதாதி³மந்த³ராத்³யைரலங்க்ரு’தம் ॥ 20॥
தே³வோத்³யாநோத்³ப⁴வைர்வ்ரு’க்ஷை:ஸமந்தாது³பஶோபி⁴தம் ।
ஸுதா⁴விசித்ரிதா:ஸர்வா: காரயேத்ப்ரதிமா: ஶுபா: ⁴ ॥ 21॥
ரஞ்ஜிதா: பஞ்சவர்ணைஶ்ச தத்ப்ராஸாதே³ விஶேஷத: ।
மம தே³வ்யா க³ணேஶஸ்ய ஸ்கந்த³பை⁴ரவநந்தி³ந: ॥ 22॥
வ்ரு’ஷாக்³ரே சாருஶ‍்ரு’ங்கை³ஶ்ச ஶோபி⁴தம் காரயேந்நர: ।
தத்ப்ராஸாதே³ மஹாபீடே² புஷ்பமாலாவிராஜிதே ॥ 23॥

க³ந்த⁴தூ⁴பதி³விததே தீ³பமாலாக்ரு’தாந்தரே ।
ந்ரு’த்தமாநம் த்ரயாநேத்ரம்(? ) ஸோமம் ஸோமார்த⁴ஶேக²ரம் ॥ 24॥
மத்பார்ஶ்வே த்வாம் மஹாதே³வீம் பஶ்யந்தீம் மத்பதா³ம்பு³ஜம் ।
க்ரு’த்வா ப⁴க்த்யா ப்ரதிஷ்டா²ப்ய ஸ மே ப்ரியதரோ க³ண: ॥ 25॥
மந்த³ராத்³ரிப்ரதீகாஶைர்விமாநைர்விஶ்வதோமுகை:² ।
ஹாவபா⁴வஸமாயுக்தருத்³ராணீந்ரு’த்தநிர்ப⁴ரை: ॥ 26॥
க³த்வா ஶிவபுரம் தி³வ்யம் பு⁴க்த்வா போ⁴கா³நநுத்தமாந் ।
ஜ்ஞாந யோக³ம் ஸமாஸாத்³ய கா³ணா(ண)பத்யம் லபே⁴ந்நர: ॥ 27॥
ய:குர்யாந்மேருநாமாநம் ப்ராஸாத³ம் மே மஹேஶ்வரி ।
ஸஹஸ்ரஶ‍்ரு’ங்க³ஸம்யுக்தஸ்தம்ப⁴ஸாஹஸ்ரஸம்யுதம் ॥ 28॥
வேதி³காதோரணோபேதம் வலபீ⁴ஜாலிகாந்விதம் ।
தி³க்பாலைர்தே³வஸங்கை⁴ஶ்ச தத்தத்³வர்ணாயுதா⁴ந்விதை: ॥ 29॥
கல்பிதம் ஶில்பிவர்யைஶ்ச ப்ராஸாதா³ந்த பீட²கே ।
தூ⁴பதீ³பஸுமாமோத³ப்ரஸாரிததி³க³ந்தரே ॥ 30॥
வாமத³க்ஷிணபார்ஶ்வே(ர்ஶ்வ)ஸ்ய விஷ்ணுப்³ரஹ்மாதி³ஸேவிதாம் ।
உமாந்விதாம் மமைவேஶி மூர்தி ஸம்ஸ்தா²ப்ய பூஜயேத் ॥ 31॥
ஸ யத்ப²லமவாப்நோதி ந தத்ஸர்வாம் மஹாமகை:² ।
ஸர்வயஜ்ஞதபோதா³நஸர்வதீர்தே²ஷு யத்ப²லம் ॥ 32॥
லப்³த்⁴வா விமாநவர்யேண ஜிதஸூர்யேண யாதி மாம் ।
நிஷத⁴ம் நாமத:குர்யாத் ப்ராஸாத³ம் ப⁴க்திமாந்நர: ॥ 33॥
ஸஹஸ்ரஶிக²ரோபேதம் ஶுப⁴கும்ப⁴ஸமந்விதம் ।
வலபீ⁴குலஸஞ்ச²ந்நம் தோரணாருணமண்டி³தம் ॥ 34॥
வேதி³காபட்டிகோபேதம் முநிவர்யைஶ்ச ஶோபி⁴தம் ।
வைகா²நஸைர்வாலகி²ல்யைர்தே³வக³ந்த⁴ர்வஶோபி⁴தம் ॥ 35॥
தாத்³ரு’க்³வித⁴ஸுதா⁴க்ல்ரு’ப்தமூர்திபி:⁴ பரிஶோபி⁴தம் ।
தத்ராஸநே ஸுகா²ஸீநம் சந்த்³ரக²ண்ட³ஜடாலகம் ॥ 36॥
த்ரிபுண்ட்³ரபா⁴லம் மாம் தே³வி யோக³பட்டஸநோஜ்ஜ்வலம் ।

சிந்முத்³ராத்³ராவிதாஜ்ஞாநம் முநீநாம் பா⁴விதாத்மநாம் ॥ 37॥
ஸம்வ்ரு’தம் முநிபி⁴ஸ்தத்ர நதப்ராஞ்ஜலிபி: ⁴ ஶிவே ।
க்ரு’த்வா மே த³க்ஷிணமூர்தி வடமூலே ப்ரதிஷ்டி²தாம் ॥ 38॥
தே³வலோகம் பாநவர்யை:ஸஹயுக்தைர்விராஜிதை: ।
விமாநைஶ்சந்த்³ரதாரைஶ்ச வ்ரு’தமப்ஸரஸாம் க³ணை: ॥ 39॥
பு⁴க்த்வாத²ஸுசிரங்காலம் தே³வபோ⁴கா³நநுத்தமாந் ।
அபூ⁴தம் தே³வி பஶ்சாந்மே ஜ்ஞாநமைஶ்வரமுத்தம் ॥ 40॥
லப்³த்⁴வா மய்யேவ லீயேத ப⁴க்தியுக்த: ப்ரமுச்யதே ।
குர்யாத்³வா ய: ஶிவே ப⁴க்த்யா ஹிமஶைலாக்²யமுத்தமம் ॥ 41॥
ப்ராஸாத³ம் பரயா ப⁴க்த்யா தி³வ்யஸ்தம்ப⁴ஶதைர்யுதம் ।
ஜாலிகாமாலிகாமத்⁴யஸ்தம்ப⁴கும்ப⁴ஶதவ்ரு’தம் ॥ 42॥
வேதி³காதோரணோபேதம் தி³வ்யபீட²மநோஹரம் ।
தூ⁴பதீ³பாவ்ரு’தம் புஷ்பமாலாமுதி³தமேது³ரம் ॥ 43॥
நந்தி³ப்⁴ரு’ங்கி³மஹாகாலமூர்திபி: ⁴ பரிஶோபி⁴தம் ।
திஷ்ட²ந்தம் மாம் தத்ர மூர்திம் க்ரு’த்வா வ்ரு’ஷமுகே² கரம் ॥ 44॥
ஸோஷ்ணீஷம் ஸோமமகுடம் புஷ்பாபீட³முமாந்விதம் ।
ப்ரதிஷ்டா²ப்ய லபே⁴த்³கௌ³ரி விமாநம் ஸார்வகா³மிகம் ॥ 45॥
ஹிமஶைலோபமைர்யாநைர்பு⁴க்த்வா தே³வ புரே ஸுக²ம் ।
நந்த³நாதி³வநே தே³வி பீத்வாऽம்ரு’தமநுத்தமம் ॥ 46॥
ஸ்ரக்³க³ந்த⁴வாஸோவிப்⁴ராஜத³ப்ஸரோபி: ⁴ ப்ரமோத³தே ।
யாவதி³ந்த்³ராயுதம் தே³வி பஶ்சாந்மே க³ணபோ ப⁴வேத் ॥ 47॥
நீலாத்³ரிஶிக²ராக்²யம் வா ப்ராஸாத³ம் தோரணாந்விதம் ।
வேதி³காபட்டிகோபேதம் கோ³பாநஸி விராஜிதம் ॥ 48॥
பஞ்சாஶத்ஸ்தம்ப⁴ஸம்வீத சித்ரவித்³ருமபுத்ரிகம் ।
விராஜிதவ்ரு’ஷாக்³ரம் ச தூ⁴யமாநபதாககம் ॥ 49 ॥
(விராஜித வ்ரு’ஷாதீ⁴ஶதூ⁴யமாநபதாககம்) ॥ 49॥
வேணுவீணாரவாநேகஸமதூ⁴பாதி³தீ³பிதம் ।
பீடே² தே³வி ப்ரதிஷ்டா²ப்ய க³ஜத்⁴நீம் மூர்திமவ்யயாம் ॥ 50॥

த்ரிணேத்ரசாருசந்த்³ரார்கா க³ஜமஸ்தலஸாங்க்⁴ரிகாம் । (க³ஜமஸ்தலஸத்பதா³ம்)
விதீ³பிதமஹாஶூலகராம் த³ம்ஷ்ட்ராங்குராஸ்யகாம் ॥ 51॥
யாநைர்வ்ரு’ஷயுதைர்தே³வி திஷ்டே²த்³தி⁴ பரமேஷ்டி²ந: ।
லோகே போ⁴க³யுதோ தீ⁴மாநதீ⁴தே ஜ்ஞாநமுத்தமம் ॥ 52॥
பஶ்சாத்தேநைவ மாம் ப்ராப்ய ப்³ரஹ்மணா பரிமுச்யதே ।
வ்ரு’ஷபா⁴க்²யம் ஹி ய:குர்யாத்ப்ராஸாத³ம் பரமேஶ்வரி ॥ 53॥
மண்டபம் வா ஸுவிஹிதம் ஸ்தம்ப⁴கும்ப⁴ஶதாவ்ரு’தம் ।
ராஜத்³வ்ரு’ஷாக்³ரகலஶம் புஷ்பமாலாபரிஷ்க்ரு’தம் ॥ 54॥
தத்ர பீடே² காலஹரம் மாம் ப்ரதிஷ்டா²ப்ய ஶங்கரி ।
காலஸ்ய மகுடே பாத³ஹஸ்தஶூலேந தாடி³தம் ॥ 55 ॥
(வித்⁴யந்தங்காலமகுடே ஶூலேநாத² நிஜங்க்⁴ரிணா) ॥ 55॥
காலம் ச பதிதம் சாக்³ரே உக்³ரம் மாம் சந்த்³ரஶேக²ரம் ।
த³ம்ஷ்ட்ராகராலவத³நம் க்ரு’த்வா பே³ரம் லபே⁴ந்நர: ॥ 56॥
கா³ணா(ண)பத்யம் ப்ரியம் மே ஸ்யாத் விமாநேநார்க பா⁴ஸ்வதா (ரோசிஷா) ।
க³த்வா ஶிவபுரம் தே³வி ஜ்ஞாநம் லப்³த்⁴வா விமுச்யதே ॥ 57॥
மஹேந்த்³ராக்²யம் து ய:குர்யாத் ப்ராஸாத³ம் பரமேஶிது: ।
நாநாலங்காரஶோபா⁴ட்⁴யம் ஸ்தம்ப⁴கும்ப⁴ஶதா வ்ரு’தம் ॥ 58॥
க³வாக்ஷபங்க்தி மத்⁴யஸ்தா²ம் ஶிக²ரப்ரகராந்விதம் ।
வேதி³காத்³வாரவிஹிதம் த்³ரு’ஷத்³பி: ⁴ பிஹிதம் த்³ரு’டை: ⁴ ॥ 59॥
தஸ்மிந்நாஸநவர்யே மாம் ப்ரதிஷ்டா²ப்ய த்வயா ஸஹ ।
மூர்திம் க்ரு’த்வா தாம்ரமயீம் ராஜதீம் ஸ்வர்ணநிர்மிதாம் ॥ 60॥
சந்த்³ராபீடா³ம் த்ரிணயநாம் மந்த³ஸ்மிதமநோஹராம் ।
வாமத³க்ஷிணபா⁴கே³ மே க³ணேஶகு³ஹஸம்யுதாம் ॥ 61॥
ஸ ப²லம் லப⁴தே மர்த்யோ பு⁴வி பா⁴க்³யஸமந்வித: ।
புத்ரபௌத்ரைர்யுதோ தா³ரைர்வம்ஶலக்ஷஸமந்வித: ॥ 62॥
காவ்யஸம்ஶோபி⁴யாநேந புஷ்பமாலாவிராஜதா ।
கைலாஸம் த³க்ஷிணம் ப்ராப்ய யக்ஷேந்த்³ரார்சிதபோ⁴க³பு⁴க் ॥ 63॥

ப்ராஸாத³ம் ஹேம கூடாக்²யம் க்ரு’த்வா ஸ்தம்ப⁴ஶதாந்விதம் ।
க³வாக்ஷஶிக்ஷாவிததம் த்ர்யக்ஷப்ரீதிகரம் ஶிவே ॥ 64॥
ஸம்ராஜத்³வேதி³கா கும்ப⁴பதாகாவலிஶோபி⁴தம் ।
தத்ர ஸிஹ்மாஸநாஸீநமர்த⁴நாரீஶ்வரம் ஹி மாம் ॥ 65॥
ப்ரதிஷ்டா²ப்ய லபே⁴ந்முக்திம் பு⁴ங்க்தே போ⁴கா³நநுத்தமாந் ।
விஷயாந் விஷவத் த்யக்த்வா நி:ஶேஷம் மாமவாப்நுயாத் ॥ 66॥
ஹேம்நா வா ராஜதேநாபி தாம்ரகாம்ஸ்யஸுபித்தலை: ।
மணிபி:⁴ ஸ்ப²டிகைர்வாபி வித்³ருமைர்வா மஹேஶ்வரி ॥ 67॥
ஆட்⁴யோ வா த்³ரவ்யரஹிதோ ப⁴க்த்யா குர்யாச்சி²வாலயம் ।
ம்ரு’ந்மயாத்கோடிகு³ணிதம் புண்யம் ஸ்யாத்³தா³ருபி: ⁴ க்ரு’தே ॥ 68॥
கோடிகோடிகு³ணம் புண்யம் ம்ரு’த்காஷ்டாதி³ஷ்டகாமயம் ।
த்ரிகு³ணம் சேஷ்டகாதி³ப்⁴ய:ஶைலைர்தே³வி ஶிவாலயம் ॥ 69॥
த்³ரு’ஷத்³பி:⁴ க்ரு’ஷ்ணவர்ணைஶ்ச தத: கோடிகு³ணம் ப⁴வேத் ।
ம்ரு’ச்சை²லயோ:ஸமம் ஜ்ஞேயம் ப²லமாட்⁴யத³ரித்³ரயோ ॥ 70॥
வநே வாபி நதீ³தீரே புண்யபர்வதமூர்த⁴ஸு
தீரே நதீ³பதேர்தே³வி ப⁴க்த்யா குர்யாச்சி²வாலயம் ॥ 71॥
ஸ்தா²வரம் ஶிவலிங்க³ஸ்ய க்³ரு’ஹே வா புருஷாதி⁴கம் ।
ந கார்யமாலயம் தே³வி சரலிங்க³ஸ்ய ஶங்கரி ॥ 72॥
யத்ர க்வாபி ஶிவே ப⁴க்த்யா குர்யாச்சை²லை: ஶிவாலயம் ।
ஜீர்ணம் வா பதிதம் வாபி க²ண்டி³தம் ஸ்பு²டிதம் ததா² ॥ 73॥
பூர்வவத்காரயேத்³யுக்த:ஸர்வஸ்மால்லப⁴தே ப²லம் ।
நவாத³பி மஹாதே³வி ஜீர்ணோத்³தா⁴ர: ப்ரஶஸ்யதே ॥ 74॥
ப்ராஸாத³ம் கோ³புரம் வாபி ப்ராகாரம் மண்டபம் ததா² ।
கர்துரப்⁴யதி⁴கம் புண்யம் லப⁴தே நாத்ர ஸம்ஶய: ॥ 75॥
ப⁴க்த்யா வித்தாநுஸாரேண குர்யாத்ப்ராஸாத³ஸஞ்சயம் ।
அல்பே மஹதி வா புண்யம் ஸமமாட்⁴யத³ரித்³ரயோ: ॥ 76॥
வித்தஶாட்²யேந ய:குர்யாத்புண்யமாட்⁴யோऽபி மாநவ: ।
ந ஸ தத்ப²லமாப்நோதி ப்ரலோபா⁴க்ராந்தமாநஸ: ॥ 77॥

தஸ்மாந்மதா³லயம் தே³வி குர்யாத்³வித்தமவஞ்சயந் ।
அஷ்டேஷ்டகாபி⁴ரபி வா குர்யாதே³வ ஶிவாலயம் ॥ 78॥
ப்ரஸாதா³ர்த²ம் மஹேஶஸ்ய ப்ராஸாத³ம் பரமேஶ்வரி ।
ததை²வாந்யஸ்ய கரணே ஸாஹாய்யமபி வா ஸ்வயம் ॥ 79॥
வாசா த⁴நேந வா தே³வி ஸ்வஸ்யாஶக்தௌ ஸதா³ ஶிவே ।
குர்யாத்³வக்⁴நகரோ (குயத்³விக்⁴நம் நரோ) யஸ்து நரகே பச்யதே சிரம் ॥ 80॥
யாவத்³ப்³ரஹ்மஶதம் கௌ³ரி ய: ஶிவாலயப⁴ங்க³க்ரு’த் ।
கிம் பூர்ணே ப³ஹுநோக்தேந ப⁴க்த்யா வித்தாநுஸாரத: ॥ 81॥
குர்யாத்³தே³வி ஶிவக்ஷேத்ரம் ஜந்ம ப்ராப்யேஹ மாநவம் ।
வாபீகூபகரா யே ஸ்யுஸ்தடாகம் வா ஶிவாலயே ॥ 82॥
யாவத்தத்³விது³தோயாநாம் ஸஹஸ்ரபரிவத்ஸரம் ।
(யாவந்தோ பி³ந்த³வஸ்தத்ர தாவத்³வர்ஷஸஹஸ்ரகம்) ।
ஸுதா⁴ஸாக³ரமத்⁴யஸ்தோ² நிவஸேத் ஸ பிதாமஹை:(ஹ:) ॥ 83॥
வநவாடீகரோ யஸ்து புஷ்பார்சாயா(யை) மஹேஶ்வரி ।
ஏகம் பி³ல்வதரும் வாபி ரோபயேத்³ய: ஶிவாலயே ॥ 84॥
யாவத்தத்பத்ரகுஸுமம் பீ³ஜமூலப²லாநி ச ।
தாவத்³வர்ஷஸஹஸ்ராணி மம லோகே மஹீயதே ॥ 85॥
உத்ஸவார்த²ம் மஹேஶஸ்ய வாஹநாநி ச காரயேத் ।
க³ஜமஶ்வம் பூ⁴தக³ணம் வ்ரு’ஷம் சாபி மஹேஶிது: ॥ 86॥
ஸௌவர்ணம் ராஜதம் வாபி தா³ருணா ரங்க³சித்ரிதம் ।
க்ரு’த்வா ப⁴வேத்³க³ணேந்த்³ரோऽஸௌ மம கைலாஸமௌலிக:³ ॥ 87॥
ரத²ம் ச மம தே³வேஶி த்⁴வஜகும்ப⁴பரிஷ்க்ரு’தம் ।
ஸஹஸ்ரஶதசக்ரம் வா த³ஶசக்ரம் மநோஹரம் ॥ 88॥
உத்தமம் ஶதசக்ரம் ஸ்யாத் த³ஶசக்ரம் து மத்⁴யமம் ।
அத⁴மம் ஷட்சதுஶ்சக்ரம் ரத²ம் ஶில்பவிதோ³ விது:³ ॥ 89॥
தாத்³ரு’க்கலாசித்ரிதம் ச புஷ்பமாலாபரீவ்ரு’தம் ।
கத்³பி⁴ர்தே³வ(ர்தே³வ)க³ந்த⁴ர்வைர்ப்³ரஹ்மஸாரதி²முந்நதம் ॥ 90॥

க்ரு’த்வா மல்லோகமாப்நோதி புநராவ்ரு’த்திவர்ஜிதம் ।
க்³ரு’ஹோத்ஸவார்தே²குர்வீத புருஷோऽர்த⁴ரத²ம் ஶிவே ॥ 91॥
ஈஶ்வர உவாச ।
மதா³லயம் (ஶிவாலயம்) ய: பரமேஶ்வரஸ்ய
கரோதி லோஷ்டைரபி ப⁴க்தியுக்த: ।
கைலாஸமாயாதி விமாநவர்யை:
ஸுரேந்த்³ரபத்³மோத்³ப⁴வவிஷ்ணுவந்த்³ய: ॥ 92॥
பா³ல்யே ச காஷ்டே²ந ஶிவம் ச க்ரு’த்வா
ம்ரு’தா³பி வா பாம்ஸுபி⁴ரேவ லிங்க³ம் ।
ஸம்பூஜ்ய புண்யைர்லப⁴தே க³ணேந்த்³ரதாம்
ப⁴க்த்யா க்ரு’தத்வாத³க³ணய்ய புண்யம் ॥ 93॥
ப்ராஸாத³ ப்ரகரம் மஹேஶஸத³நே க்ரு’த்வா ப்ரஸாத³ம் லபே⁴த்
ஶம்போ⁴ர்முக்²யக³ணேந்த்³ரதாமுபக³தோ மந்தா³ர(வ்ரு’ந்தா³ர)வ்ரு’ந்தா³ர்சித: ।
தஸ்மிந்நீஶ்வரமூர்தய:ஸுவிஹிதா:ஸம்ஸ்தா²ப்ய மேகா⁴யுதம்
புண்யம் ப்ராப்ய ஸ மோத³தே கி³ரிஸுதே பாதாதி³ஶகோஜ்ஜி²த: ॥ 94॥
யோ வாஹநாநி ருசிராணி க³ஜாம்ஶ்ச பூ⁴த-
கைலாஸவர்யமக³ஜே ப்ரகரோதி ப⁴க்த்யா ।
தி³வ்யம் ஸுதா⁴ம்ஶுவரதீ³தி⁴தி ஸந்நிபா⁴ங்க³
லப்³த்⁴வா ஶிவே மம நிவஸேத க³ணேந்த்³ரம் ॥ 95॥
க்ரு’த்வா ரதா²தி⁴பதயே வரசாருசக்ர -

ப்ரோத்³யத்பதாககநகோத்தமகும்ப⁴மௌலிம் ।
வேதா³ஶ்வஸாரதி²விதி⁴ம் ரத²மீஶமூர்திம்
ஸம்ஸ்தா²ப்ய கர்ஷதி மஹோத்ஸவகர:ஸ முக்த: ॥ 96॥
॥இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவப்ராஸாத³கரணம் 2ஸம்பூர்ணம்
॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 7

ப்ராஸாத³கரணம் । 1-96॥

Notes:

Upon being asked by Devī தே³வீ; Śiva ஶிவ describes the procedure and merits

of construction, reconstruction and resurrection i.e. jīrṇoddhāra ஜீர்ணோத்³தா⁴ர of

ŚivaPrāsāda ஶிவப்ராஸாத³ i.e. Śivālaya ஶிவாலய. He mentions about installation

of the Sthāvara ஸ்தா²வர and Cara சர Śivaliṅga ஶிவலிங்க³ and His 25 Forms i.e.

PañcaviṃśaMūrti பஞ்சவிம்ஶமூர்தி.

